
  యుద్ధ కాండము





        

         శాలులు మీరు  వి - చారంబు చేసి 

         యిందుకు తగు కార్య - మిదియని పలుకుఁ

         డందరు నొక నిశ్చ - యార్థ మేర్పఱచి


-: హనుమంతుఁడు చేసినపనికి ప్రతీకార మొనర్చుటకు

   నాప్తులతో రావణుఁడు సంప్రతించుట :-


         మహిపతు లుత్తమ - మధ్యమాధములు

         మహియందుఁ గలరట్టి - మతమేరుపఱతు       460

         హితుల నాప్తులఁ బురో - హితుల మంత్రులను

         జతఁగూర్చి వారి యో - జన లెల్లఁ గాంచి 

         యందుమీఁదట దైవ - యత్న పూర్వముగ

         నందు క్రియా - ఫలం బతఁడె యుత్తముఁడు. 

         ఒరులఁ గూర్పక తన - యోజన చేత 

         గరువించి ధర్మార్థ - కార్యముల్ నడుపు

         బుధ్యు పాయంబు చేఁ - బొలుచు భూవరుని 

         మధ్యముఁడని నీతి - మంతులెన్నుదురు 

         దైవంబు నెన్నక - తనగుణదోష 

         భావముల్ దలఁపక - పదరి కార్యములు               470 

         నగ్గలికలఁ జేయ - నధముఁ డటంచు

         నెగ్గింపుదురు ధాత్రి - యేలు భూపతిని 

         యవనీపతుల యట్ల - యాలోచనముల 

         త్రివిధంబులగు వానిఁ – దెలియంగ వలయు

         నందఱితోఁ జేయు - నాలోచనములు 

         చిందుసేయక వారు - చెప్పినయట్లు 

         నీతిమార్గములచే - నెఱవేర్చు నదియె

